
§ 37 naapertorlugu apeqquteqaammut nr. 082 2024-mut akissut. 

lnatsisartut suleriaasissaanni § 37-mi imm. 1 naapertorlugu apeqqutinik Naalakkersui
sunut nassiussaqarsimavutit, nannut inoqarfinnut aamma savaateqarfinnut pulasartut 
pillugit. Apeqqutitit uanga suliassaqarfigisannut akisassanngortinneqarsimapput. 

Apeqquteqaat 1 ): lnoqarfinnut aamma/u savaateqarfinnut nannut inuit akornannut 
pulasartut sooq toqunneqarsinnaanngillat? 

1 )-mut akissuteqaat: Nannunik sumiluunniit naammattuuinermi ulorianartorsiornermilu 
kinaluunniit imminut illersornissamut allatullu ajornartumik nannumik toqutsinissamut 
pisinnaatitaaffeqarpoq, tamannalu pinerluttulerinermik inatsimmi tunngaveqarpoq. 

Nannunik piniarneq illersuinerlu pillugit Namminersorlutik Oqartussat nalunaarutaat nr. 5-
mi, 6. marsi 2023-meersumi, nannut inoqarfinnukartartut aamma 
savaateqarfinnukartartut, pissutsit apeqqutaatillugit, "nannut ajornartorsiutaasut"-tut 
isigineqartarput. Nassuiaat sukumiisoq malillugu "nannut ajornartorsiutaasut" tassaapput 
nannut siusinnerusukkut qimaatinniarneqartaraluarlutik inoqarfinnut uteqqiattut inunnut, 
peqqumaatissatut katersukkanut aamma pigisanut immikkut aningaasaqarnermut 
tunngatillugu pingaarutilinnut qularutissaanngitsumik ajoqusiisinnaasut. 

Tassa imaappoq nanoq inoqarfinnukartoq imaluunniit savaateqarfinnukartoq 
ingerlaannartumik "nanoq ajornartorsiutaasoq"-mik taaneqarsinnaanngilaq. Nannunik 
inoqarfinniit imaluunnit savaateqarfinniit qimaatitsiniarnermi "nannunik takunninnermi 
najoqqutassaq" malinneqassaaq. Taamatut pisoqarnermi nanoq inoqarfiup imaluunniit 
savaateqarfiup eqqaaniinnersoq imaluunniit iluaniinnersoq apeqqutaasarpoq, 
pissutigalugu inoqarfinni politiit kisimik sakkunik atueqqusaammata. Politiit taamaalillutik 
oqartussaaffigivaat. Taama ittoqartillugu politiit naalakkersuisoqarfiullu akornanni 
siunersiueqatigiittoqarsinnaavoq, tamannalu tamatigungajak pisarpoq. 

Nalunaarummi taaneqareersumi § 20 malillugu nanoq ajornartorsiutaasutut 
nalilerneqartoq inuussutissarsiutigalugu piniartumit atuuttumik akuersissutilimmit 
toqunneqarsinnaavoq, taamaattoqartillugu inuussutissarsiutigalugu piniartup nanoq 
pigiinnarsinnaavaa. 

Apeqquteqaat 2): Nanoq uumasuusoq qaasuttoq qungasiatigut tasikkumiaannarlugu 
anga/aarunneqarsinnaanngitsoq. Taanna inunnut u/orianarluinnartuummat 
paaserusunnarpoq Naalakkersuisut pilersaaruteqarnersut nannut inuit savallu 
akornannut appakaattut ingerlaannaq toqunneqartalernissaannut suliniuteqarniarnersut? 

2)-mut akissuteqaat: Apeqquteqaammut 1 )-mut akissuteqaammi taaneqareersutuut 
nannunik sumiluunniit naammattuuinermi ulorianartorsiornermilu kinaluunniit imminut 
illersornissamut allatullu ajornartumik nannumik toqutsinissamut pisinnaatitaaffeqarpoq, 
tamannalu pinerluttulerinermik inatsimmi tunngaveqarpoq. 

Nannut ajornartorsiutaasunut atatillugit nannut piniagaanerat illersugaanerallu pillugit 
nalunaarummi 2023-meersumi iliuuseqarnissaq aamma ajornannginnerulerpoq. 
Nalunaarummi pineqartumi § 20 malillugu nanoq ajornartorsiutaasoq 
naalakkersuisoqarfimmiit akuersissummik peqqaarnani toqunneqarsinnaalernikuuvoq. 

lnussiarnersumik inuulluaqqusillunga 

